
সিম্বেলিন্ রাজার উপাখ্যান।
৪৩৭


 অনন্তর আপনার পরম বন্ধ এবং ভ্রষ্টাচার বনিতার সহচর পিসানিও নামক এক ব্যক্তির নামে এক লিপি লিখিয়া ব্রিটন দেশে পাঠাইয়া দিলেন। সেই পত্রে মিত্রকে এই অনুরােধ করিলেন আমার পত্নী ইমেজেন বিশ্বাস ঘাতকতা ব্যবহার করিয়াছে, তাহার জীবন অস্মৎ পক্ষে ঘৃণা ও লজ্জা জনক অতএব কৌশলক্রমে তাহাকে ওএলস দেশীয় সমুদ্র সন্নিহিত মিলফোর্দ স্থানে নীত করত প্রাণে বিনষ্ট করিবেন। অপর প্রতারণা পূর্ব্বক ইমােজেনকেও এই বলিয়া পত্র লিখিলেন প্রিয়ে তােমার অদর্শনে আমার জীবন সংশয়াপন্ন হইয়াছে আমি তােমার চন্দ্রানন অবলােকনার্থ ব্রিটনে যাইতে পারি না পদার্পণ করিবামাত্র প্রাণদণ্ড হইবে, যদি মিলফোর্দ স্থানে আসিয়া দর্শন দাও তাহা হইলে প্রাণ রক্ষা পায়। ইমােজেন অতি সরলা বিশেষতঃ পতিভক্তি পরায়ণা, পত্রী প্রাপ্ত মাত্রে পিসানিও সমভিব্যাহারে স্বামি সহ সাক্ষাৎ করণার্থ গমন করিলেন।

 পিসানিও যদিও পস্থিউমসের অকৃত্রিম মিত্র এবং অতিশয় বিশ্বাস ভূমি তথাপি তাঁহার ঐ ভয়ঙ্করাদেশ পালনে সম্মত হইলেন না, ইমােজেনের সহিত যাত্রা করিয়া মিলফোর্দে আগমনানন্তর তাঁহাকে তদীয় স্বামির নিষ্ঠুর অনুমতির বিষয় জ্ঞাপন করিলেন।

 যুবতী প্রিয়তম সহ সাক্ষাৎকার নিমিত্ত হৃষ্ট মনে আগমন করিয়াছিলেন এক্ষণে দর্শন দানের পরিবর্ত্তে প্রাণ বিনাশের অনুমতি দিবার কথা শ্রবণে মর্ম্মান্তিক বেদনা প্রাপ্তা হইলেন এবং নানা প্রকারে শােক সন্তাপ প্রকাশ করিতে লাগিলেন।

 পিসানিও বিবিধ প্রবােধ বাক্যে শান্ত্বনা করিয়া কহিলেন সুন্দরি কিয়ৎ কাল ধৈর্য্যাবলম্বন পূর্ব্বক সহিষ্ণতা করিয়া থাক, তােমার পতি এই অন্যায় অনুমতি নিমিত্ত অনতি বিলম্বে অনুতাপিত হইবেন। অনন্তর ইমােজেন খেদ করত কহিলেন আর পিত্রালয়ে গমন করিতে আমার ইচ্ছা নাই।

		 এই পাতা শেষ সম্পাদিত হয়েছে ১১:৩২টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

